
Beth mae’r ddogfen hon yn ei ddweud wrthym
Mae’r crynodeb yn rhoi trosolwg o gyfeiriad y dystiolaeth sydd yn ateb y cwestiwn Beth sy’n gweithio i wella cyfranogiad mewn gwaith er mwyn gwella iechyd a lleihau anghydraddoldebau iechyd? 
Defnyddiwyd mapio tystiolaeth systematig i chwilio am dystiolaeth o adolygiadau systematig a’i didoli. Mae’r deunydd yn y crynodeb hwn yn gyfyngedig i adolygiadau yr ydym yn ystyried eu bod wedi cael eu cynhyrchu gan ddefnyddio methodoleg gadarn[footnoteRef:1].  [1:  Adolygiadau systematig a meta-ddadansoddiadau sydd yn rhoi dadansoddiad, dehongliad o astudiaethau ymchwil sylfaenol a gynhyrchwyd gan gorff arbenigol cydnabyddedig, gan ddefnyddio dull sydd yn agored ac sydd yn ymlynu at egwyddorion adolygiadau systematig gyda gwerthusiad beirniadol gan ddefnyddio offeryn cydnabyddedig.] 

Fe wnaethom fapio corff eang o dystiolaeth.  Didolwyd hwn yn ôl a oedd y dystiolaeth yn awgrymu y gallai’r ymyrraeth weithio (gwyrdd) neu ddim efallai (lliw coch). Roedd llawer o’r adolygiadau systematig yn nodi prinder tystiolaeth (un neu ddim astudiaeth berthnasol) neu dystiolaeth amhendant (lliw oren). Fe wnaethom ystyried bod y dystiolaeth yn amhendant mewn adolygiadau lle’r oedd rhai astudiaethau yn canfod effaith gadarnhaol ond eraill ddim yn gwneud, felly nid oedd unrhyw fwyafrif clir o astudiaethau i’r naill gyfeiriad na’r llall.
Gellir defnyddio’r crynodeb hwn i ymgyfarwyddo ag ymchwil lefel uchel yn y maes hwn.  Mae’n cyfeirio at ymyriadau a allai fod yn ddefnyddiol neu ddim.
Nid yw’r ddogfen hon yn dweud wrthym
Nid yw’n rhoi’r holl atebion.  Am na wnaethom gynnal adolygiad systematig, nid ydym wedi ystyried ansawdd y dystiolaeth (priodoldeb dyluniad yr astudiaeth neu pa mor dda y cafodd ei chynnal).
Mae’r mapio yn cynnwys y rhychwant o dystiolaeth ar y cwestiwn Beth sy’n gweithio i wella cyfranogiad mewn gwaith yn hytrach na dyfnder tystiolaeth ar gwestiwn â ffocws. I lywio penderfyniadau am weithredu mae angen i chi wybod beth sy’n gweithio gan bwy ac ym mha amgylchiadau. Crynodeb yn unig a geir yn y ddogfen hon o’r hyn sy’n gweithio.  Mae angen ymgynghori â’r map tystiolaeth a’r adolygiadau o dystiolaeth lawn er mwyn llywio penderfyniadau.  Dylid cadw mewn cof na fydd yr ymyriadau yn berthnasol o bosibl i’ch lleoliad neu’ch poblogaeth chi.

Bylchau yn y dystiolaeth
Fe wnaethom nodi nifer o fylchau pwysig yn y dystiolaeth.  Ni wnaethom ddod o hyd i unrhyw adolygiadau systematig oedd yn edrych ar ganfyddiadau sydd yn berthnasol i anghydraddoldebau iechyd.  Roedd gennym ddiddordeb hefyd mewn adolygiadau oedd yn defnyddio mesurau lefel ardal o statws economaidd-gymdeithasol, incwm ac amddifadedd materol, anghydraddoldeb incwm a thlodi plant, ond ni wnaethom ddod o hyd i unrhyw un oedd yn nodi’r rhain. Mae bylchau eraill yn y dystiolaeth a nodwyd gennym wedi eu crynhoi yn y tabl isod.

